
GOUVÈNÈ CUOMO ANONSE GRAN OUVÈTI EKSPOZISYON ENFRASTRIKTI VÈT 

REJYONAL YO NAN MIZE AK SANT SYANS ROCHESTER A 
 

Pratik Enfrastrikti Vèt yo Ofri Vizitè yo Nouvo Opòtinite pou Fòmasyon nan 
Rejyon Finger Lakes la yo 

 
 
Jodi a, Gouvènè Andrew M. Cuomo te anonse gran ouvèti ekspozisyon 1.4 milyon dola 
Enfrastrikti Vèt Rejyonal la nan Mize ak Sant Syans Rochester a (Rochester Museum & 
Science Center, RMSC). Konsil pou Devlopman Ekonomik Rejyonal Finger Lakes la 
(Finger Lakes Regional Economic Development Council, FLREDC) te finanse pwojè 
enfrastrikti vèt atravè Pwogram Sibvansyon Inovasyon Vèt (Green Innovation Grant 
Program) Kòporasyon Etablisman Anviwonnmantal la (Environmental Facilities 
Corporation), ki te founi 1.25 milyon dola. Anplis de sa a, Mize ak Sant Syans 
Rochester a, ansanm ak yon seri kontribitè jenere, yo te founi finansman 138 964 dola. 
 
Gouvènè Cuomo te di: “Pwojè sa a ouvri pòt pou nouvo opòtinite pou fòmasyon lè l 
ofri aktivite pratik ki pèmèt vizitè ki gen tout laj aprann enpòtans teknoloji pwòp ak vèt 
yo. Administrasyon an te pran angajman pou nouvo teknoloji inovatif sa yo pandan y ap 
sipòte dirabilite kominote nou yo, fòme pwochen jenerasyon New York la sou kijan pou 
yo enkòpore pratik sa yo nan lavi kotidyen yo, epi pwoteje anviwonnman pou anpil ane 
k ap vini ankò.” 
 
Konsil pou Devlpman Ekonomik Rejyonal Finger Lakes la atravè Pwogram Sibvansyon 
Inovasyon Vèt la te finanse Pwojè Mize ak Sant Syans Rochester pou ede ak 
enstalasyon plizyè pratik vèt, ki gen ladan kapte dlo lapli, pave pèmeyab, twati vèt, ak 
byoretansyon. Lè yo mete yo ansanm, pratik sa yo redwi ekoulman dlo tanpèt yo epi 
founi resous pou fòmasyon bay kominote a sou benefis ki genyen nan pratik enfrastrikti 
vèt yo nan Rejyon Finger Lakes la yo. 
 
Gouvènè Adjwen Hochul te di: “Mwen aplodi Mize ak Sant Syans Rochester a pou 
vizyon yo ak angajman yo pran pou mete estrateji vèt yo an aplikasyon, epi tou an 
menm tan, fòme piblik la sou vrè benefis yo genyen yo. Ekspozisyon Enfrastrikti Vèt 
Rejyonal la se yon egzanp ekstraòdinè ki montre angajman Gouvènè Cuomo pran pou 
avanse inisyativ devlopman ekonomik ki bon pou anviwonnman yo.” 
 
Ekspozisyon Enfrastrikti Vèt Rejyonal k ap dewoule nan Mize a mete an vedèt 
egzibisyon enteraktif ak done sou kalite dlo yo ki soti nan pratik vèt etablisman a ak yon 
espas sal klas anplennè kote vizitè yo ka aprann an premye lye kijan pratik vèt sa yo 



amelyore kalite dlo yo. Ekspozisyon Enfrastrikti Vèt Rejyonal la te konstwi an de faz: 
premye faz la te gen ladan konstriksyon paviyon pou fòmasyon an, twati vèt, jaden 
kaptaj dlo, barik dlo, espas byoretansyon ak sinyalizasyon pou fòmasyon, epi dezyèm 
faz la gen ladan l finisman pave pèmeyab pakin lan ak byoretansyon ki anfas la yo. 
Pwojè sa a bay demonstrasyon tanjib sou kijan yo ka jere dlo tanpèt nan sit iben yo epi 
redwi ekoulman nan sistèm dlo egou initè yo. 
 
Depi 2011, yo te akòde plis pase 70.9 milyon dola pou finanse 89 pwojè atravè 
Pwogram Sibvansyon Inovasyon Vèt prime eta a. Pwogram lan finanse pwojè yo ki gen 
atravè tout Eta New York la yo pou kreye teknoloji vèt depwent epi itilize enfrastrikti inik 
pou kaptaj dlo tanpèt la yo. Pwogram lan founi finansman pou pwojè ki pwoteje epi 
amelyore kalite dlo; ankouraje inovasyon nan jesyon dlo tanpèt yo; konstwi kapasite 
onivo lokal ak pi lwen ankò lè yo enspire lòt kote pou yo konstwi ak mentni enfrastrikti 
vèt; epi fasilite transfè nouvo teknoloji ak pratik bay lòt rejyon Eta a yo. 
 
Prezidan ak PDG Kòporasyon Etablisman Anviwonnmantal Eta New York la (New 
York State Environmental Facilities Corporation) Sabrina M. Ty te di: “Kòporasyon 
Etablisman Anviwonnmantal Eta New York la se yon patnè fyè pwojè transfòmatif sa a. 
Mize ak Sant Syans Rochester a ekspoze kijan enfrastrikti vèt kapab bèl epi efikas an 
menm tan lè nou konsève dlo epi redwi polisyon ekoulman dlo tanpèt yo lakoz.” 
 
Koprezidan Konsil pou Devlopman Ekonomik Rejyonal Finger Lakes la ak PDG 
Wegmans Food Markets la Danny Wegmans ak Prezidan Inivèsite Konte Monroe a 
Anne Kress te di: “FLREDC kontan anpil pou sipòte transfòmasyon depwent sa a sou 
kanpis la. Nou aplodi karakteristik inovatif Ekspozisyon Enfrastrikti Vèt Rejyonal la ap 
mete an vedèt nan RMSC a ak opòtinite pou fòmasyon li ap ofri tout moun nan 
kominote a yo. Egzibisyon an reprezante yon rapèl pou nou tout ki fè nou sonje nou 
dwe pote plis respè, vin pi debouya epi pi vizyonè nan kad efò pou pran swen planèt 
nou an.” 
 
Prezidan Mize ak Sant Syans Rochester a, Kate Bennett te di: “Nou kontan anpil 
pou nou selebre pwojè sa a ki bay anpil rezilta enpòtan - lè l pwoteje liy pataj dlo nou 
yo. Nou gen anpil patnè nou yo larekonesans paske yo ede nou angaje kominote nou 
an nan lasyans ak anviwonnman. Sa a se yon lòt fason n ap chache eveye kiryozite 
lakay tout moun.” 
 
Lidè Majoritè Asanble a Joseph D. Morelle te di: “Rejyon nou an fyè de tèt li pou 
istwa l genyen nan mennen efò pou inisyativ vèt ak pwoteksyon anviwonnman yo, epi 
mwen kontan anpil pou m wè sa reflete nan ekspozisyon Mize ak Sant Syans 
Rochester a. Mwen fyè mwen te kapab sipòte egzibisyon sa a ki pral sèvi tankou yon 
resous enpòtan nan fòmasyon kominote a sou pratik enfrastrikti vèt yo. Mwen genyen 
Gouvènè Cuomo larekonesans tou paske ansanm ak kòlèg mwen nan lejislati a ak nan 
FLREDC pou devouman yo nan envestisman y ap fè nan avini kominote nou an ak avni 
planèt nou an.” 
 
Senatè Joseph E. Robach te di: “Mwen ta vle aplodi travay Mize ak Sant Syans 



Rochester a te fè pou l asire kanpis yo a sou liy enfrastrikti vèt depwent yo. Sa non 
sèlman montre angajman yo pran pou pratik vèt nan rejyon nou an, men tou li sèvi kòm 
yon bon jan adisyon sou opòtinite pou fòmasyon Mize ak Sant Syans Rochester a ofri 
yo. Mwen ta renmen remèsye Pwogram Sibvansyon pou Inovasyon Vèt Kòporasyon 
Etablisman Anviwonnmantal la paske l te pran angajman sa a pou resous enpòtan sa a 
nan kominote Rochester a, ansanm ak Gouvènè Cuomo ak kòlèg lejislati mwen yo 
paske yon kontinye konsantre yo sou rejyon nou an.” 
 
Senatè Rich Funke te di: “Rochester te toujou yon “vilaj mize” epi nouvo ekspozisyon 
RMSC a ki santre sou anviwonnman pral fè plis pou ekspoze kominote nou an plis ankò 
lè nou pale de aprantisaj amizan, inovatif ki ka dire tout lavi yo. Antanke Prezidan 
Komite Touris Sena, mwen remèsye Konsil pou Devlopman Ekonomik Rejyonal la ak 
patnè nou yo nan Mize ak Sant Syans lan pou envestisman enpòtan sa pou atire vizitè, 
sèvi fanmi yo, epi amelyore kalite lavi nan zòn isit lan.” 
 
Manm Asanble Harry Bronson te di: “Mize ak Sant Syans Rochester a, pandan l ap 
kontinye wòl lidèchip li nan fòmasyon kominote nou an nan syans ak avansman 
teknoloji, li te kreye yon pwojè transfòmatif ki itilize teknoloji enfrastrikti vèt inovatif yo.” 
 
Egzekitif Konte Monroe a Cheryl Dinolfo te di: “Inisyativ vèt sa RMSC ap pran se 
yon lòt egzanp ankò ki montre kijan kominote nou an ap konbine fòmasyon ak dirabilite 
ak inovasyon nan yon fason inik. Mwen ta vle remèsye Gouvènè Cuomo ak anpil patnè 
vizyonè nou yo ki te travay sou pwojè sa a paske yo mete valè sou travay kreyatif ki bon 
pou anviwonnman kominote nou an ap fè yo.” 
 
Majistra Rochester a Lovely Warren te di: “Rochester vin tounen yon lidè nan travay 
vèt ak teknoloji vèt, epi mwen espere sa pral motive rezidan nou yo epi enspire yo lè yo 
te al wè bèl nouvo egzibisyon sa a ki te pote vitalite ak nouvo opòtinite pou fòmasyon 
nan Ekstremite Lès Rochester a. Petèt gran inovasyon pwochèn yo nan domèn sa yo 
pral soti isit la menm, nan Mize ak Sant Syans Rochester a.” 

